
АННОТАЦИЯ 
     Мамлакатимиз ҳудудида олиб борилган совет давлатининг аёллар масаласига доир 
ислоҳотлари натижасида аёллар саводли бўлди. Аёллардан таниқли турли соҳа вакиллари 
етишиб чиқди. Шу билан бир қаторда иш билан таминланган аёллар турли бахоналар билан 
ижтимоий келиб чиқиши туфайли ноқонуний ишдан озод этилди. Ушбу мақолада ана 
шундай аёлларнинг иқтисодий ва руҳий жиҳатдан азоб чекканлиги баён этилади. 
     Калит сўзлар: ўзбек аёли, саводсизликни тугатиш курслари, халқ терговчиси, ижтимоий 
келиб чиқиш, қори, мингбоши. 

«СВОБОДА» ЖЕНЩИН В УЗБЕКИСТАНЕ: ПРИЧИНЫ И ПОСЛЕДСТВИЯ 

 
АННОТАЦИЯ 

     В результате реформ Советского государства по вопросам женщин на территории нашей 
страны женщины стали грамотными. Из женщин вышли известные представительницы 
самых разных сфер. Так же в этой периоде работающие женщины были уволены незаконно 
по разным социальным причинам под разными предлогами. В этой статье рассказывается, 
как такие женщины страдают экономически и морально. 
      Ключевые слова: узбекская женщина, курсы неграмотности, общественный 
следователь, социальная принадлежность, кори, мингбоши. 

“FREEDOM” OF WOMEN IN UZBEKISTAN: CAUSES AND CONSEQUENCES 
 

ANNOTATION 
       As a result of the reforms of the Soviet state on women’s issues in the territory of our country, 
women became literate. From women came   well-known representatives of varios fields. 
Alternatively, employed women were dismissed illegally for various social reasons under varios 
pretexts. This article describes how such women suffer economically and mentally. 
       Keywords: Uzbek woman, illiteracy courses, public investigator, social background, qori, 
commander. 

 
       1.Долзарблиги.  
      Совет давлатининг аёллар масаласига бўлган ёндошуви ҳали етарли даражада 
ўрганилмаган мавзулар сирасига киради. Аёлларнинг “озодлиги” ниқоби остида уларнинг 
меҳнатидан фойдаланиш, кейин арзимас сабаб билан уларни ишсиз қолганликлари ҳам 
эътибор берилиши керак бўлган масалалардан биридир. 
       2.Методлар ва ўрганилганлик даражаси: 
       Мустақилликнинг  дастлабки  йилларида  Д.А.Алимованинг  Ўрта  Осиё  хотин – 
қизлари  масаласининг  тарихшунослигига  оид  илмий  монографияси  ва  бир  қатор  илмий  
мақолалари,  докторлик  диссертацияси  советларнинг  хотин – қизларга  нисбатан  
сиёсатининг  мустамлакачилик  моҳиятини  очиб  беришда  дастлабки  қадам  бўлди [1].  
Тарихчи  олиманинг  оила  жамиятда  аёл  мавқеи  билан  боғлиқ  анъанавий  қарашлар  
ҳамда  тарихий  ҳақиқат  талқинига  оид  мақоласида[2] мазкур  мавзудаги  турли  ижтимоий  
қарашлар,  уларнинг  тарихий  илдизлари  илк  бор  илмий  асосда  ёритиб  берилди. 
       М. Тўхтахўжаеванинг  хотин - қизлар  масаласига  бағишланган  “Ўтмиш  толиқтирган  
аёллар”  асарида  хотин – қизлар  аҳволининг  яхшиланиши  жамиятга  фақат  ижобий  
таъсир  кўрсатади,  деб  таъкидлайди.  У  “...бугунги  кун  хотин – қизларини  жамиятнинг  
ижтимоий,  иқтисодий,  сиёсий,  ва  маънавий  соҳаларига  қадимгидек  интилаётганини  ҳеч  
ким  инкор  этмайди.  Кечагина  совет  мактаблари  ва  университетларида  ўқиган  хотин – 
қизлар  бугунга  келиб  ўз  интеллектуал  ва таълим  салоҳиятини  тўла  рўёбга  чиқараётган  
ишбилармонликни  танлади”, - деб  ёзади.[5]  
     4.Асосий натижалар: 
     Совет давлати 20-йилларнинг ўрталаридан бошлаб аёлларнинг эркаклар билан тенг 
ҳуқукли бўлишлари учун турли-туман чораларни кўрди: саводсизликни тугатиш курсларини 
ташкил этиб, хотин-қизларни ўқитди; юзлаб хотин-қизларни қурбон қилиш эвазига хотин-
қизларни ижтимоий ҳаёгга жалб этди; улардан таниқли жамоат ва давлат арбоблари, 
шифокорлар, санъаткорлар, маърифат ва адабиёт намояндалари етишиб чикди. Жамият 
ҳаётида фаол иштирок этишлари учун турли чора ва тадбирларни амалга оширди, юзлаб 
аёлларнинг ҳалок этилишига қарамай, уларни ижтимоий ҳаётга жалб этди. Совет давлати ўз 
мақсад ва режаларини амалга оширишда ўзбек аёллари меҳнатидан ҳам фойдаланди. 
Меҳнатидан фойдаланиш билан бир қаторда уларни ижтимоий келиб чиқиши сабаб, уларни 
арз-додини эшитмасдан ишдан бўшатилган. Ушбу мақолада  ижтимоий келиб чиқиши учун 
ишдан олинган аёлларнинг аксари қисми билан танишамиз. Уларнинг моддий ва маънавий 
жиҳатдан қийналганига гувоҳ бўламиз. Мақолада ҳужжатларда келтирилган маълумотларни 
айнан ўзини келтириб ўтамиз. 
   Исломова Зебихон-1910 йилда  Тошкентда туғилган. Селмаш махалласи 33 уйда яшайди. 
Ўзбек. Маълумоти ўртача. 8 синфни тугатган. НКЮ да 1925  йилдан буён. Советга хақли. 
Жиноят қонунинг “224-225” моддаси ила айбланиш иши бўйича гувоҳлик беради. 
Ўзбекистон совет контрул комиссиясига. 
    Тошкент Октябр район прокурори хозоридаги халқ тергав идорасининг сабиқ терговчиси 
Зибихан Исломовадан   

Ариза. 



¤ТМИШГА НАЗАР | ВЗГЛЯД В ПРОШЛОЕ | LOOK TO THE PAST                                  №10 | 2021   
 

58 
 

    Ўзимни совет оиласига яқин тутиш ва жирканч ички ҳаётдан қочиш учун ижтимоий 
чиқишимни “камбағал” деган деб юргазиб келдим. Шундай қилмасам мени мактабдан 
чиқарадилар. Мен ҳам ўтмишдаги ўзбек аёллари аҳволида қаламан деб қўрқдим. Бул хата, 
қилган хатаимни бўйнимга оламан.  
    Хақиқатда эса атам “Қари” ва ўзининг ҳовлисидан бошқа ҳеч нарсаси йўқ  қашшоқ 
мутаассиб бир киши эди. 1926 нчи йилда ўзбек хотин-қизлар техникумини битирганимда 16 
ёшда эдим. Ундан сўнг 1932 нчи йилгача ишладим. 1933 нчи йилда  нарком юст томонидан 
очилган курсда ўқиб, суд ишчиси бўлиб чиқдим. 
    Ишимни мукаммал равишда уддасидан чиқиб, ишлаб турганим ҳолда “ижтимоий 
чиқишимни бекитган” деб ишдан бўшатиб, қўлимга ишини уддасидан чиқолмагани учун 
бўшатилди, деб буйруқдан кўчирма бердилар. Шунинг билан мени ўз ишимга ўрнатиш учун 
ёрдам беришингизни сўрайман. 
    Атам 1926 нчи йилда ўлган икки акам совет ишчиси мен совет тарбиясида ўсдим ва шу 
ишга хизмат қилиш бурчим деб биламан. 

1925 йил 15 март                                              Зебихон Исломова. 
Справка № 7 

   Октябр районинг 150 участкаси Собиқ нарследовател (халқ терговчиси-муаллиф) ўртоқ 
Исломова Зебихон шу ҳақидаким, у ҳақиқатдан ҳам Октябрь районининг 150-участкасида 
ҳақиқатдан ҳам нарследователь (халқ терговчиси-муаллиф)) лавозимида Октябрь район 
прокуратурасининг 150 участкасида 1934 йилдан 1935 йил 1 мартигача иш олиб борган. У 
иш жарёнида ҳеч қандай огоҳлантиришлар олмаган. 
Тошкент шахри Октябрь районининг прокурори Хамидов. 
13 март. 1935 йил. 
№ 58 Буйруқдан кўчирма. 
Октябрь районининг 150 участкасининг халқ терговчиси Исломова Зеби эгаллаб турган 
лавозимидан бўшатилсин. У юридик органларида ишлашга нолойиқ. Республика Прокурори 
Шейндлина.  
29 ёки 27/XII 1935 йил. № 16. 
СССР Прокуратураси  
Ўртоқ Толискомга на В/№-6/II от 19.II.с.г. 
Ўз ССР Прокуратураси кадрлар бўлими маълумотига кўра, Исломова Бибихон ўзининг 
ижтимоий келиб чиқишини (мулла қизи) яширгани учун ишдан бўшатилган.  
Республика Прокурори Суханов. 
СССР Прокурори ёрдамчиси В. Томский топшириғига кўра (Ўзбекистон Прокуратураси 
ўртоқ Болшевомга) 27 март 1936 йилда лавозимига қайта тикланди. 1936 йил 19 июлда яна 
ишдан бўшатилган. [3] 
Юқоридаги маълумотлардан кўриниб турибдики, Исломова Зебихоннинг умуман айби йўқ. 
Яхши ишчи. Фақатгина ижтимоий келиб чиқиши сабаб ишдан бўшатилган. Қуйида яна бир 
ўзбек қизининг ижтимоий келиб чиқиши сабаб, ишдан олинганига гувоҳ бўламиз.   

Ариза. 
Мен Вахабова Инобат 1911 йилда Тўрақўрғон райони Барматут қишлоғида туғилганман. 
Хизматчи оиласида. Менинг отам инқилобга қадар мингбоши бўлган. 1917 йилдан 
1921йилгача Наманганда полк командири лавозимида ишлаган. 1921 йилда ўлдирилган. 
(босмачилар томонидан). 1926 йилгача онам билан яшаганман. 1926 йилда турмушга 
чиқдим.1927 йилда паранжини ташлаб, ўқишга кирдим, кейин Наманган шахридаги 
ўқутувчилар тайёрлаш курсига бордим. 1 йилдан сўнг болаларга фанлардан дарс бера 
бошладим. 1928 йилда ВЛКСМ га кирдим. 1932 йилда шу районда ўқитувчи бўлиб 
ишладжим. 1932 йилдан Фарғона вилояти Чуст туманида Райисполкомда женсектор 
лавозимида ишлай бошладим. 1933 йил, 1934 йил, 1935 йилларда РПС да инструктор 
лавозимида ишладим.1935 йилда Чуст  туманининг Янги – йўл колхозида Председател (раис-
муаллиф) бўлиб ишладим. 1935 ва 1936 йилларда Прокурор секретари бўлиб ишладим. 1936 
йил декабрь ойида ва 1937 йилда мени Тошкент шахридаги юридик курсига ўқишга 

юборишди. Курсни тугатгандан сўнг 1938 йилда Фарғона вилдочти Чуст туманига амалиёт 
ўташ учун юборишди. Амалиётни тугатганимдан сўнг 1939 йил февралда Андижон шахрида 
Нарследовател лавозимида ишлай бошладим. 1939 йил июл ойида мени Ленин туманига 
ишга ўтказишди ва у ерда 1941 йил 20 январгача Нарследовател лавозимида ишладим. 1941 
йил 20 январда Фарғона Прокуратураси менинг отам мингбоши бўлгани учун ишдан ишдан 
бўшатишди. Мен отамдан 7 ёшимда етим қолганман. Отам 1927 йилдан 1921 йилгача Қизил 
армияда хизмат қилган. Мен меҳнат фаолиятим мобайнида огоҳлантиришлар олмаганман. 
Ҳаққоний ва виждонан ишлаганман. Менинг ишдан бўшатилишим тўғри эмас деб 
ҳисоблайман. Аризамни мумкин қадар тезроқ кўриб чиқишингизни сўрайман, чунки мени 
қарамоғимда 4 та одам бор.  
№ 10  буйруқдан кўчирма. Ленин туманинг Нарследователи Вахабову Инабад шу санадан 
бошлаб ишдан озод этилсин.[4] 
      Юқоридагилардан кўриниб турибдики, бу аёлларнинг ҳеч қандай айби йўқ, яхши ва 
маъсулиятли ходим. Ижтимоий келиб чиқиши туфайли ноҳақ ишдан бўшатилган. Улар 
моддий ва маънавий жиҳатдан қийналгани ҳақида ариза билан мурожаат қилган. Лекин бу 
жиҳатлар инобатга олинмаган. Уларнинг кейинги тақдири номаълум. Бу жиҳатлар илмий 
тадқиқот ишларида ёритилиши лозим деб ҳисоблаймиз. 

